ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության  քննչական կոմիտեին գումար հատկացնելու մասին» ՀՀ կառավարության որոշման նախագծի ընդունման

Նախագիծը ներկայացվում է ի կատարումն ՀՀ վարչապետի՝ ՀՀկառավարության N 25 նիստի ԱՔ/56-2022 արձանագրության 31-րդ կետով տրված հանձնարարականի.

1. Ընթացիկ իրավիճակը և  իրավական ակտի ընդունման անհրաժեշտությունը.
Անհրաժեշտությունը պայմանավորված է 2 խնդրի կարգավորմամբ: Մասնավորապես.
ա) Հայաստանի Հանրապետության կառավարության 2020 թվականի մարտի 12-ի «Գույք ամրացնելու մասին» N 291-Ա որոշման համաձայն՝ ՀՀ պաշտպանության նախարարությունից հետ է վերցվել և ՀՀ քննչական կոմիտեին է ամրացվել ՀՀ Տավուշի մարզի Գետահովիտ համայնքի 1-ին փողոցի 3/3-րդ հասցեում գտնվող վարչական շենքը՝ հիշյալ մարզում տեղակայված ՀՀ քննչական կոմիտեի զինվորական քննչական գլխավոր վարչության 6-րդ կայազորային քննչական բաժնի ոչ բարենպաստ շենքային պայմանները բարելավելու և անհրաժեշտ աշխատանքների բնականոն գործունեությունն ապահովելու նպատակով:
Նախագծի ընդունման դեպքում հնարավոր կլինի ոչ միայն բարելավել աշխատանքային պայմանները, այլև ստեղծել առավել նպաստավոր միջավայր և պայմաններ՝ մինչդատական վարույթի ընթացքում դատավարության մասնակիցների մասնակցությամբ քննչական գործողություններն իրականացնելու համար, արդյունավետ կկազմակերպվի քննչական գործողությունների իրականացումը, ինչպես նաև կապահովվի նոր աշխատասենյակների ավելացումն, ինչը պայմանավորված է նաև քրեական դատավարության նոր օրենսգրքի ուժի մեջ մտնելու հանգամանքով և կապահովի այլ  անհրաժեշտ գործառույթների իրականացում:
Վերը նշվածով պայմանավորված անհրաժեշտություն է առաջացել իրականացնել վարչական շենքի հիմնանորոգման աշխատանքներ, ինչի համար անհրաժեշտ է 117.8 մլն դրամ: 
     բ) Նախագծի մշակման համար հիմք է հանդիսացել նաև ՀՀ վարչապետի 08.06.2022թ-ի թիվ 653-Ա որոշումը (ՀՀ քրեական դատավարության նոր օրենսգրքի համատեքստում ներկայիս հետաքննության որոշ մարմինների, մասնավորապես՝ ՀՀ ոստիկանության, ՀՀ արտակարգ իրավիճակների նախարարության, ՀՀ քրեակատարողական ծառայության և ՀՀ պաշտպանության նախարարության հետաքննություն իրականացնող հաստիքների կրճատման արդյունքում ավելացել են ՀՀ քննչական կոմիտեում նախաքննություն իրականացնող քննիչների հաստիքների քանակը 210-ով):
Վերը նշված հաստիքների համալրմամբ պայմանավորված անհրաժեշտություն է առաջացել վերջիններիս ապահովել անհրաժեշտ համակարգչային տեխնիկայով և գրասենյակային գույքով, ինչի համար անհրաժեշտ է 140.7 մլն դրամ: 
2. Առաջարկվող կարգավորման բնույթը.
Նախագծով առաջարկվում է ՀՀ քննչական կոմիտեին հատկացնել գումար, որը կուղղվի ՀՀ Տավուշի մարզի Գետահովիտ համայնքի 1-ին փողոցի 3/3-րդ հասցեում գտնվող վարչական շենքում կապիտալ հիմնանորոգման աշխատանքների իրականացմանը, ինչպես նաև համակարգչային տեխնիկայով և գրասենյակային գույքով հագեցվածությանը, ինչը պայմանավորված է Կոմիտեում նախաքննություն իրականացնող քննիչների հաստիքների քանակի ավելացմամբ:
Ընհանուր առմամբ առաջարկվում է նշված խնդիրների կարգավորման նպատակով իրականացնել վերաբաշխումներ և ՀՀ քննչական կոմիտեին հատկացնել 258.5 մլն դրամ: 
3. Ակնկալվող արդյունքը.
Նախագծի ընդունմամբ ակնկալվում է՝
·  հիմնանորոգել ՀՀ քննչական կոմիտեին ամրացված ՀՀ Տավուշի մարզի Գետահովիտ համայնքի 1-ին փողոցի 3/3-րդ հասցեում գտնվող վարչական շենքը,
· Վարչապետի որոշմամբ Կոմիտեին հատկացված 210 հետաքննիչների հաստիքները զբաղեցնող անձանց ապահովել տեխնիկական  միջոցներով և գրասենյակային գույքով:
4. Լրացուցիչ ֆինանսական միջոցների անհրաժեշտությունը և պետական  բյուջեի եկամուտներում և ծախսերում սպասվելիք փոփոխությունները.
[bookmark: _GoBack]Նախագծի ընդունման կապակցությամբ կառաջանա լրացուցիչ ֆինանսական միջոցների անհրաժեշտություն, որի վերաբերյալ հաշվարկները ներառված են կից ներկայացվող հավելվածներում:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Օրենքի նախագիծը չի բխում համապատասխան ռազմավարական փաստաթղթերից։
6. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ քննչական կոմիտեի կողմից:
 

Տ Ե Ղ Ե Կ Ա Ն Ք

 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության  քննչական կոմիտեին գումար հատկացնելու մասին» ՀՀ կառավարության որոշման ընդունման կապակցությամբ պետական բյուջեում եկամուտների և ծախսերի ավելացում կամ նվազում չի նախատեսվում:

Տ Ե Ղ Ե Կ Ա Ն Ք

 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության  քննչական կոմիտեին գումար հատկացնելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:




